ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՄԱՅԻՍԻ 16-Ի
 N 717-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	                              1. ՀՀ ֆինանսների նախարարություն
	
	26.07.2024 թ.

	
	
	N 01/34-3/15612-2024


	«Հայաստանի Հանրապետության կառավարության 2024 թվականի մայիսի 16-ի N 717-Ն որոշման մեջ փոփոխություն կատարելու մասին» ՀՀ կառավարության որոշման նախագիծը, որի ընդունման անհրաժեշտությունը պայմանավորված է Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեից ստացված՝ ՀՀ Արմավիրի մարզի Արաքս համայնքի Ջրառատ գյուղի Իսահակյան փողոցի 5 հասցեի 0.12 հեկտար մակերեսով հողամասի շուկայական արժեքի ճշտմամբ (տեխնիկական սխալ է), հայտնում ենք, որ վերջինիս վերաբերյալ առաջարկություններ չունենք:
	Ընդունվել է ի գիտություն:


	                              2. ՀՀ պետական գույքի կոմիտե
	
	24.07.2024 թ.

	
	
	N 01/11.9/4581-2024


	«Հայաստանի Հանրապետության կառավարության 2024 թվականի մայիսի 16-ի N 717-ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չունենք:
	Ընդունվել է ի գիտություն:


	                              3. ՀՀ կադաստրի կոմիտե
	
	N ՍԹ/11907-2024

	
	
	25.07.2024 թ.


	«Հայաստանի Հանրապետության կառավարության 2024 թվականի մայիսի 16-ի
N 717-Ն որոշման մեջ փոփոխություն կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
Նախագծին կից ներկայացված հիմնավորմամբ Նախագծով նախատեսվող փոփոխությունը պատճառաբանվում է հողամասի շուկայական արժեքին մոտարկված կադաստրային արժեքի վերաբերյալ ստացված ոչ ճիշտ (տեխնիկական սխալ) տեղեկատվությամբ, մինչդեռ ՀՀ կրթության, գիտության, մշակույթի և սպորտի նախարարության 2024 թվականի մայիսի 3-ի N 01/31.3/13332-2024 գրությամբ Կադաստրի կոմիտե ներկայացված Նախագծում արդեն իսկ նշված է եղել ՀՀ, Արմավիրի մարզ, համայնք Արաքս, գյուղ Ջրառատ, Իսահակյան փողոց, 5 հասցեում գտնվող հողամասի շուկայական արժեքին մոտարկված կադաստրային արժեքը, այն է՝ 1,465,200 ՀՀ դրամ, և բաց թողնված է եղել միայն շինության շուկայական արժեքին մոտարկված կադաստրային արժեքի վերաբերյալ տվյալները, որի կապակցությամբ էլ Կադաստրի կոմիտեի կողմից 2024 թվականի մայիսի 13-ի N ՍԹ/7577-2024 գրությամբ (այսուհետ՝ Գրություն) ներկայացվել է, որ նշված հասցեում գտնվող շինության շուկայական արժեքին մոտարկված կադաստրային արժեքը կազմում է 76,778,878 ՀՀ դրամ։
Միաժամանակ Գրությամբ ներկայացված 78,244,078 ՀՀ դրամ շուկայական արժեքին մոտարկված կադաստրային արժեքը վերաբերելի է եղել ՀՀ, Արմավիրի մարզ, համայնք Արաքս, գյուղ Ջրառատ, Իսահակյան փողոց, 5 հասցեում գտնվող անշարժ գույքին, որն իր մեջ ներառում է և՛ հողամասի, և՛ շինության շուկայական արժեքին մոտարկված կադաստրային արժեքները։
Ելնելով վերոգրյալից՝ անհրաժեշտ է Նախագծի հիմնավորումը խմբագրել՝ հաշվի առնելով, որ Կադաստրի կոմիտեի կողմից սխալ տեղեկատվություն չի տրամադրվել:
	Ընդունվել է:


	                              3. ՀՀ արդարադատության նախարարություն
	
	[bookmark: _GoBack]N/27.1/32329-2024

	
	
	15.08.2024 թ.


	         «Հայաստանի Հանրապետության կառավարության 2024 թվականի մայիսի 16-ի N 717-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծում և կից ներկայացված հիմնավորման մեջ «Ն» տառն անհրաժեշտ է փոխարինել «Ա» տառով՝ նկատի ունենալով, որ Հայաստանի Հանրապետության կառավարության 2024 թվականի մայիսի 16-ի N 717-Ա որոշումը անհատական բնույթի իրավական ակտ է:
         Սույն դիտողությունը բխում է «Նորմատիվ իրավական ակտերի մասին» օրենքի 34-րդ հոդվածի 2-րդ մասի դրույթից, համաձայն որի՝ նորմատիվ իրավական ակտում փոփոխություն կամ լրացում կարող է կատարվել միայն նույն տեսակի և բնույթի նորմատիվ իրավական ակտով: Օրենսգրքերում փոփոխություն կամ լրացում կատարվում է օրենքով:  
	Ընդունվել է:






